Program ASEAN Future Leaders 2025 perkukuh jalinan serantau FKAL di Manila

LABUAN: Persatuan Maha-

siswa Fakulti Kewangan
Antarabangsa Labuan
(FKAL) Universiti Malaysia
Sabah (UMS) menganjurkan
Program ASEAN Future
Leaders 2025 iaitu satu pro-
gram delegasi akademik dan
kepimpinan antarabangsa
ke Manila, Filipina pada 1
hingga 5 Disember 2025.

Program itu bertujuan
memperkukuh pendedahan
serantau, membangunkan
keupayaan kepimpinan serta
meningkatkan kefahaman
silang budaya dalam kalangan
pemimpin pelajar.

Delegasi program ini meli-
batkan seramai 18 pelajar pra-
siswazah dan tiga pensyarah
pengiring dari FKAL UMS.

Program ini dirangka bagi
member pendedahan secara
langsung kepada peserta
terhadap tadbir urus seran-
tau, institusi kewangan dan
amalan kepimpinan dalam
konteks ASEAN.

Antara institusi utama
yang dikunjungi sepanjang
program ini ialah Kedutaan
Besar Malaysia di Filipina,
Bangko Sentral ng Pilipinas
(Bank Pusat Filipina) dan
Asian Institute of Manage-
ment (AIM).

Lawatan ini memberi pe-
luang kepada pelajar untuk
berinteraksi secara langsung
dengan pembuat dasar, pe-
ngamal industri kewangan
serta pakar akademik.

Ia sekali gus menggalakkan
perbincangan bermakna
berkaitan kerjasama ekonomi
serantau, kestabilan ke-
wangan dan pembangunan
kepimpinan. *

KUKUH: Datuk Abdul Malik Melvin Castelino (tengah) dan Ricky (empat kiri) bersama diplomat
dan delegasi Fakulti Kewangan Antarabangsa Labuan di Kedutaan Malaysia di Filipina.

Timbalan DekanAkademik
dan Pengantarabangsaan
FKAL, Dr Ricky Chia Chee
Jiun berkata, program itu
berfungsi sebagai platform
strategik yang menghubung-
kan pembelajaran akademik
dengan aplikasi dunia se-
benar.

Di samping itu katanya,
ia melahirkan graduan ber-
fikiran global yang bersedia
menyumbang secara ber-
kesan di peringkat nasional
dan serantau.

Beliau yang juga Ketua
Delegasi menjelaskan ini-
siatif ini juga selari dengan
misi universiti untuk meng-

antarabangsakan pengalaman

pembelajaran pelajar serta
memperkukuh kerjasama
strategik dengan institusi
serantau.

Melalui lawatan aka-
demik, dialog kepimpinan
dan pertukaran budaya, pe-
serta memperoleh pemaha-
man yang lebih mendalam
me-ngenai landskap sosio-
ekonomi ASEAN.

Pengarah Program, Nora
Abiyana berkata, program
ini mencerminkan komitmen
pihaknya dalam melahirkan
pemimpin masa depan yang
bukan sahaja cemerlang dari
segi akademik, malah mem-
punyai kesedaran global,
kepekaan budaya serta ke-

upayvaan untuk menyumbang
kepada aspirasi bersama
ASEAN.

Sementara itu, Persatuan
Mahasiswa FKAL berharap
agar program seperti ini
terus menjadi pemangkin
kepada kerjasama serantau,
pemerkasaan pelajar serta
kecemerlangan kepimpinan
dalam kalangan negara ang-
gota ASEAN.

Turut bersama delegasi ini
adalah Timbalan Dekan Hal
Ehwal Pelajar dan Alumni
FKAL, Dr Noor Hassanah
Husin dan Timbalan Dekan
Penyelidikan dan Inovasi
FKAL, Dr Alesia Sigang
Gugkang.

IKATAN: Ricky (tiga kiri) bersama delegasi di Bangko Sentral ng Pilipinas.



